
Chimborazo   - Salmos - Praying WP Psalms

Salmos  68:1  Quiquinta  p'iñajcuna  caita  chaita  richun,  quiquinta  mana
ricunachijcuna  quiquinpaj  ñaupajmanta  callpachuncuna,  Taita  Dios
jatariyari.

Salmos  5:9,10  Paicunapaj  shimipica  imatapish  cashcata  rimanaca  mana
tiyanchu.  Shungupipish  millaihuan  jundami.  Paicunapaj  tunguripish
pambana  jutcuta  pascashca  shinami,  c'alluhuanca  sumajta  rimaj
tucucujcunami. 10 Ñuca Dioslla, paicunataca llaquichiyari. Llaquichingapaj
paicuna allichishcallapitaj urmachiyari. Cantamari c'ariyacuncuna. Paicuna
yallitaj juchallishcamantaca anchuchishpa shitayari.

Salmos  11:6  Mandaj  Diosca  millaicunapaj  jahuapica,  rupachij  llaquitami
tamyachinga. Paicuna japina cashca copataca azufrehuan rupacuj ninata,
ima tiyashcata rupachij huairatami cunga.

Salmos 18:14 P'iñajcunataca paipaj puntajlla caspita shitashpami caita chaita
cacharca. Paipaj relampacunata cachashpami chingachirca.

Salmos 18:17 C'ari c'ari ñucata p'iñajmantami quishpichirca. Ñucata p'iñajca
ñucata yalli c'ari c'aricunami carca.

Salmos  18:39  Jatun  macanacuipi  macanacuchunpish  fuerzatami
chumbillichishcangui.  Ñucata  p'iñajcunataca  cumurichishpami  ñuca
maquipi churashcangui.

Salmos 18:45 Mana rijsishcacunaca fuerza illajmi tucurcacuna. Paicuna paca
tucushca cashcamantapish chujchushpami llujshircacuna.

Salmos  27:11  Mandaj  Dioslla,  quiquinpaj  ñanta  rijsichihuayari.  Ñucata
p'iñajcuna ama juchachichun alli ñanta pushahuayari.

Salmos  35:1-8  Mandaj  Dioslla,  ñucata  p'iñajcunapaj  ñaupajpi  shayariyari.
Ñucata  huaicacujcunahuan  macanacuiyari.  2  Macanacuna  churanata
churariyari. Escudota japiyari. Ñucata ayudangapaj shayariyari. 3 Lanzata
llujshichi.  Ñucata  llaquisha  nicujcunataca  jarcashpa  shayariyari.  Ñuca
almamanca:  “Ñucami  canta  quishpichij  cani”  niyari.  4  Ñucata
huañuchingapaj  mashcajcunaca  pingachishca  cachun,  muspachishca
cachun. Ñucata urmachingapaj yuyaricujcunataca huashaman tigrachishca
cachun.  Pingachishca  cachun.  5  Mandaj  Diospaj  ángel  callpachichun.
T'amuta huaira ñaupachishpa rij shina callpachichun. 6 Paipaj ñanca amsa
cachun. Lluchcaricuj cachun. Mandaj Diospaj ángel catishpa llaquichichun.
7  Manapish  ima  millaita  rurajpimari,  ñuca  urmachun  jutcupi  linchita
churarcacuna.  Yangamantamari  ñuca  urmachun  jutcuta  rurarcacuna.  8
Mana  yachashcapi  paicunallatataj  llaquichichun.  Pacallapi  churashca



linchipica,  paillataj  urmashca  cachun.  Paillataj  rurashca  jutcullapitaj
urmashpa llaqui tucushca cachun.

Salmos  52:5  Chashna  cashcamantaca  Taita  Diosca  huiñaipajmi  cantaca
chingachinga. Cantaca ñutungami.  Cambaj huasi  ucupuracunamantapish
llujshichishpami  cachanga.  Cai  pachapi  causajcunapaj  chaupimantaca
sapimanta aisashpa shitaj shinami chingachinga. Selah

Salmos 60:12 Taita Dioshuanca mancharinacunatami rurashun. Ñucanchijta
p'iñajcunataca paimari sarunga.

Salmos 66:3 Taita Diostaca: “Quiquin rurashcacunaca jatun mancharinamari.
Quiquin tucuita rurai tucuj cashcamanta, quiquinta p'iñajcunaca quiquinpaj
ucupimari tucungacuna.

Salmos  68:35  Taita  Dios  quiquinpaj  huasimantaca  mancharina  Diosmi
ricuringui. Israelcunapaj Taita Diosca, pai agllashcamanca fuerzata cujmi.
C'ari c'ari fuerzasapa canata cujmi. Taita Diosca alli nishca cachun.

Salmos  70:1  Taita  Dios,  ñucata  quishpichinaman  shamuyari.  Taita  Dios
ñucata ayudanaman utca shamuyari.

Salmos  71:13  Ñucata  p'iñajcunaca  pingaichishca  cachun.  Ñuca  causaita
chingachishun  nicujcunaca  chingarishca  cachun.  Ñucata  llaquichingapaj
mashcacujcunataca  pingaihuan  tapachishca  cachun.  Musparinahuan
tapachishca cachun.

Salmos  76:12  Paica  mandajcunapaj  causaita  quichujmi.Paica  cai  pachata
jatun mandajcunapaj manchanami.

Salmos  118:10  Ñucataca  tucui  llajtacunamari  muyunchircacuna.
Ashtahuanpish ñucami Mandaj Diospaj shutipi chingachircani.

Salmos  118:12  Avejacuna  shinamari  ñucataca  muyunchincuna.  Chashna
cashpapish  casha  rupaj  shinallamari  chingarincuna.  Mandaj  Diospaj
shutipimi chashna chingachini.

Salmos  149:8,9  Paicunapaj  jatun  mandajcunata  grillo  nishcacunahuan
huatangapaj  chashna  caichigari.  Paicunapaj  alli  nishcacunata  fierro
cadenacunahuan huatangapaj chashna caichigari. 9 Paicunata ima shina
llaquichinata Taita Dios huillashca shina llaquichingapaj chashna caichigari.
Tucui  chaicunaca  tucui  jucha  illajcunapajca  jatunta  cushicunami  canga.
¡Mandaj Diosta alabaichigari!

